
 యథావాక్కుల అన్నమయ్య




l] య థా వా క్కుల అ న్న మ య్య 

అన్నమయ్య రచించిన వేఱొకకృతి 'లీలానంద సర్వేశ్వర శతక' మున్నట్లు  శ్రీవేంకటరావుగారు "తెనుఁగు కవుల చరిత్ర" లోఁ దెల్పియున్నారు. (పుట 377) ఈ "లీలానందసర్వేశ్వర శతకము"న అన్నమయ్య శైలి ననుసరింపని పద్యములున్నందున, ఇది అన్నమయ్య కృతి కాదని "ఆంధ్రకవి తరంగిణి" కారుల యభిప్రాయము. ప్రాచీన భాషా సంప్రదాయము లిందుండుటచే, అన్నమయ్య రచనయే యగునవి శ్రీ వేంకటరావుగారను చున్నారు.

సర్వేశ్వర స్తుతిలో నెన్ని పద్యములున్నదియు నిశ్చయము కాలేదు. ఒకవేళ నివి యందలి పద్యము లేమో : 'లీలానంద' అనునది "సర్వేశ్వరా " అను దానికి విశేషణమని గ్రహించినచో- అది ప్రత్యేకకృతి యనుటకంటె ఉపలబ్దములగు పద్యములు 'సర్వేశ్వర శతకము' లోనివే యని యూహించుటకును అవకాశము లేకపోలేదు.

